
komuniti mo bisnis blong planem gud ol

ENSO hemi Stap long Nutrol,
be i kat janis blong go tru long wan El Nino 

samtaim  long yia ya.

Long taim blong El nino, i kat ol janis blong yumi save kasem ol bilou
nomol renfol around long country we i save mekem ples hemi dry
plante, mo too level blong ol River oli save go daon mo kat ol nara
impaks.

Wanem gud Side blong Nutrol ENSO?
 Weta i stret gud 

I no kat tumas ren or Sun, weta hemi stret gud nomo. I mekem Ol turis oli save
plan gud travel blong olgeta from weta i no jenisim tumas

Smol chance blong flight i cancel o delay, Solwota i stap kwaet moa blong boat
mo ship i save service. I mekem man i save good travel experience.

Olgeta korel oli laef gud, ol sanbeach oli klin mo wota fall grin gud i mekem
snorkeling, diving mo sightseeing i moa gud.

Taim hotel mo airlines i save gud weta, i plan gud mo bisnis i save ron gud mo
mekem Profit

Taim touris hemi kam long gud time mo i ejnoyem, bae hemi wantaem kambak
bakegen mo save talem long plante narafala mo.

LUKLUK BLO MANIS MEI
 2026



Wanem nao ol graf ia oli soem long tempreja blong manis June 2026? 
Ol graph ia oli soemaot se dei-taem mo naet-taem tempreja oli stil
stap abav long afarej. how ever bae yumi stap experiencem ples
hemi stap kolkol finis long naet long samfala ples.

Hao nao hot dei-taem bae i afektem tourism aktiviti? 
Hot dei-taem bae i: 

mekem ol aktiviti aotsaed olsem hiking, village tour mo kastom
aktiviti i kam had tumas long mid-dei. 
Mekem ol tourist oli fesem heat stress, speseli long strong san. 
Mekem ol opereta oli mas planem aktiviti long moning o let aftanun. 

Hao nao hot naet-taem bae i afektem tourism?
 Hot naet-taem bae i: 

mekem tourist oli save no slip gud long naet. 
Resort mo hotel bae oli yusum fan mo AC moa.
 Eneji yus i save go antap. 
Ol accommodation oli mas mekem sua ventilation i gud mo givim
infomesen long guest long stay komfot

Day mo naet Tempreja



Wanem nao graf ia i talem long ren blong manis June 2026? 
Graph ia i soemaot se plante ples long Vanuatu bae laikly kasem Bilou
nomol renfol long manis June 2026,  wetem 50-70% Jais blong ples i
drae plante.

 From wanem Bilou nomol renfol kondisen hemi gud Long tourism
aktiviti? 
Bilou Nomol renfol i minim se: 

Plante sun days blong mekem ol outdoor activity
 Taem i nokat tumas ren, i no kat tumas cancel long flights mo
events
Road access long ol tour sites oli dry mo save touris i save visitim
Taim i nokat tumas rain, solwota hemi clean blong mekem
snokeling mo diver.

Nogud saet blong Bilou Nomol renfol:
I kat shortage blong wota long samfala resorts/bungalow we i no
savem mekm touris is happy.
Ples oli save dry tumas mo no luk gud
samtimes ol smol smol river i save dry
i save kat Bush fire taim ples i drae tumas we putum fraet long
touris
Hemi save spoilem ageo-tourism taim ol ol kakai long karen i no
grow gud from tumas sun.

Renfol Aotluk blo manis June



Wanem nao Marine Heatwave (MHW)? 
Marine Heatwave hem i taem we solwota i stap wom bitim nomol
blong plante dei o wik, i no jes wan dei nomo. Hem i minim se
solwota i stap wom longtaem, mo hem i save putum afektem ol fis,
koral, mo narafala marine laef. 

Wanem nao lukluk blong Marine Heatwave kondisen blong Vanuatu
long  June 2026? 

Lukluk blong Marine Heatwave blong June i soem se i nokat any
saen blong heat wave long ol solwota blong yumi long vanuatu.

Torba i save kat moderet level. Moderate Marine Heatwave i save
putum smol stres long coral reef, be i no minim se bae i gat bigfala
coral bleaching evri ples. Sam ples bae i stap gud, sam ples bae i
jensem kala lelebet

Marine heatwave



Wanem nao Coral Bleaching? 
Coral bleaching hem i hapen taem solwota i stap hot bitim normal
blong samtaem, mekem koral i kam stres mo lusum kala blong hem.
Taem hemia i hapen, koral i no ded kwik, be hem i kam wik mo i had
blong gro sapos hot solwota i gohed. 

Wanem nao lukluk blong Coral Bleaching kondisen blong Vanuatu
long Mei 2026? 
Lukluk blong 4-wik Coral Bleaching Outlook blong 18 Mei i soem se pi
nokat eni saen blng coral bleaching long ol solwota around long ol
aelans blong yumi.

Wanem mining blong hem long turisim sekta? 
sapos Rif stap“Alert 1 mo alert 2 i minim se i kat danger long ol korel
reefs. Long saed blong turisim, hemia i minim se no tekem out any
activity osem snorkeling, diving mo ol nara acitivty we i save
contribute blo kilim korel we i stap long stress.

LUKLUK LONG OL KOREL REEF



From wanem nao Sea Level hemi impoten long turisim?
Sea level hemi impoten long turisim from hem i afektem beach
access, reef kondisen, mo taem blong solwota aktiviti olsem
snorkelling, diving mo boat travel.

Wanem lukluk blong Sea Level blong manis June 2026? 
Level blong Solwota long manis June 2026 i soem se bae hemi kat
bilou nomol sea level Long june too, hemia long maewo, epi mo
Ambrym. Every nara ples i save kasem ol nomol level blong solwota.

i no kat any sign blong kat wan extreme level we bae save kosem
damej  be sapos i gat low pressure system o strong win, hemia i
save mekem storm surge. 

Hao nao Sea Level outlook bae i afektem turisim sekta long neks
manis? 
Wan sea level drop blong 30–60 mm i no bigfala samting blong
tourism. Yu no save luk bigfala jenis long beach, jetty, o wharf long
plante ples

LEVEL BLONG SOLWOTA





Taem yumi save gud klaemet
kondisen, yumi save planem turisim

aktiviti blong yumi blong stap sef mo
givim gudfala experience long ol

visitor.

